
Proposta para o taller de literatura: 

Partiremos dunha proposta banal. Unha situación lixeira que nos permita analizar as 

partes fundamentais do texto literario. P.ex. 

 

 Un pallaso dase de baixa do circo no que traballa en París. Está namorado 
da equilibrista mais non sabe como dicirllo. Faille agasallos a cada máis caros de 
xeito que non lle chega o soldo e a xefa do circo non lle dá un aumento. 
Desesperado marcha ao polo norte. 
 

Traballaremos os personaxes. Caracteres físicos anecdóticos (ollos azuis) e 

determinantes (cegos); e tamén psicolóxicos (avarento) e mesmo a posíbel e/ou 

necesaria evolución destes no devir da trama. Describir o pallaso antes e despois de se 
pintar. A tristura do pallaso despois das cabazas da trapecista. 
 

Atenderemos tamén as descricións da paisaxe (o polo norte, a cidade) como medio no 

que se desenvolve o relato, e mesmo a sua función simbólica (noite). Observaremos 

aínda a adecuación dos personaxes ao ambiente (Que fai un pallaso no polo norte?). O 
pallaso séntese desesperado a agadar que chegue o día. É inverno no polo norte. 
Tardará aínda uns meses. Que fai? Busca un voo barato para París? 
 

Un diálogo sinxelo entre os personaxes pode levarnos a reflexionar sobre a idea de 

conflito e se cadra a poder iniciarmos unha pequena introdución á linguaxe teatral. As 

accións están sempre en función do que queremos contar. Desesperado. Só. Coas 
cabazas da trapecista monta unha tenda de legumes? Suicídase? Emigra a África farto 
de tanta neve?. 
 

O punto de vista será tamén un dos aspectos a tratar: O pallaso conta a súa historia. A 
equilibrista conta a historia do pallaso. O xefe conta a historia. A cidade conta a 
historia; iso si,  de noite. O león conta a historia (Estaba triste pero tan bo!) O pallaso é 
un enlace sindical e denuncia á xefa? Veña, ánimo, un diálogo de amor entre a 
equilibrista –que por fin se rende aos encantos do noso amigo- e o pallaso, O pallaso 
escribe un poema de desamor. 
 
Poesía? Prosa? Ensaio? Teatro?  

Xéneros? 

